
«ՀԱՐԿԱԴԻՐ ԿԱՏԱՐՈՂԻՆ ԾԱՌԱՅՈՂԱԿԱՆ ԱՆՀՐԱԺԵՇՏՈՒԹՅԱՄԲ ՊԱՅՄԱՆԱՎՈՐՎԱԾ ԱՅԼ ՊԱՇՏՈՆԻ ՓՈԽԱԴՐՄԱՆ ԴԵՊՔԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը.
2023 թվականի հոկտեմբերի 3-ին ընդունվել է ««Հարկադիր կատարումն ապահովող ծառայության մասին» ՀՀ օրենքում փոփոխություններ և լրացումներ կատարելու մասին»» ՀՕ-301-Ն օրենքը, որով հստակեցվել են հարկադիր կատարողին առանց իր համաձայնության այլ հավասարազոր պաշտոնի փոխադրելու դեպքերը։ Հատկանշական է, որ զինվորական ծառայություն չիրականացնող հանրային պաշտոն և հանրային ծառայության պաշտոն զբաղեցնող անձանց ծառայողական անհրաժեշտությամբ պայմանավորված առանց համաձայնության այլ հավասարազոր պաշտոնի փոխադրելու նորմեր պարունակում են նաև գործող այլ օրենքներ, այդ թվում՝ Դատախազության մասին (հոդվ. 60), Փրկարար ծառայության մասին (հոդվ. 36), Քրեակատարողական ծառայության մասին (հոդվ. 21), Պրոբացիայի ծառայության մասին (հոդվ. 17) ՀՀ օրենքները:
Ընդ որում, օրենքով սահմանվել է, որ ծառայողական անհրաժեշտությամբ պայմանավորված փոխադրման դեպքերը սահմանվում են Կառավարության որոշմամբ։ 

2․ Կարգավորման նպատակը, ակնկալվող արդյունքները․
[bookmark: _GoBack]Նախագծով առաջարկվում է հաստատել ծառայողական անհրաժեշտությամբ պայմանավորված զբաղեցրած պաշտոնից առանց հարկադիր կատարողի համաձայնության հավասարազոր այլ պաշտոնի փոխադրելու դեպքերը, մասնավորապես, նախատեսվում է որպես այդպիսին սահմանել անհաղթահարելի ուժի առկայությունը, օրինակ՝ երկրաշարժը, ջրհեղեղը, պատերազմը, ռազմական և արտակարգ դրության հայտարարումը, քաղաքական հուզումները, գործադուլները, հաղորդակցության միջոցների աշխատանքների դադարեցումը, ինչպես նաև արտակարգ բնույթ կրող այլ հանգամանքները, որով պայմանավորված առաջացել է հարկադիր կատարողին այլ բաժին (բաժանմունք) փոխադրելու անհրաժեշտություն։
Միևնույն ժամանակ, հարկ է նկատել, որ նախագծով թվարկվող դեպքերում հարկադիր կատարողին այլ ստորաբաժանում գործուղելով խնդիրը հաղթահարելը չի կարող փոխարինել փոխադրման տարբերակին, քանի որ գործող օրենսդրության համաձայն գործուղման մեկնած ծառայողի պաշտոնը պահպանվում է, ըստ այդմ էլ հնարավոր չէ անհրաժեշտության դեպքում համալրել նաև մյուս ստորաբաժանումը, որից իրականացվում է գործուղումը, ավելին, գործուղված ծառայողին պետք է հաշվարկել օրապահիկ, և հատուցվեն գիշերակացի ծախսերը, գործուղման վայր (քաղաք, գյուղ) մեկնելու և գործուղման վայրից մշտական ծառայության վայր (քաղաք, գյուղ) վերադառնալու ճանապարհածախսը, ինչպես նաև գործուղմանն առնչվող այլ անհրաժեշտ ծախսեր` համապատասխան փաստաթղթերի առկայության դեպքում, ինչը առաջացնելու է ֆինանսական լրացուցիչ բեռ, ավելի քան փոխադրման դեպքում սահմանված հնարավոր փոխհատուցման չափն է։

3․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Արդարադատության նախարարության և Հարկադիր կատարումն ապահովող ծառայության կողմից։

4․ Օրենքի ընդունման կապակցությամբ այլ իրավական ակտերի ընդունման անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունման կապակցությամբ այլ իրավական ակտերի ընդունման անհրաժեշտությունը բացակայում է: Նախագծերի ընդունման կապակցությամբ Հայաստանի Հանրապետության պետական բյուջեի եկամուտների էական նվազեցում կամ ծախսերի ավելացում չի նախատեսվում։
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագիծը բխում է 2023 թվականի հոկտեմբերի 3-ին ընդունված ««Հարկադիր կատարումն ապահովող ծառայության մասին» ՀՀ օրենքում փոփոխություններ և լրացումներ կատարելու մասին»» ՀՕ-301-Ն օրենքից, ՀՀ վարչապետի 20.11.2023թ. «Հարկադիր կատարումն ապահովող ծառայության մասին» օրենքում փոփոխություններ և լրացումներ կատարելու մասին Հայաստանի Հանրապետության օրենքի կիրարկումն ապահովող միջոցառումները հաստատելու մասին թիվ 1166-Ա որոշման։
Նախագծի ընդունման անհրաժեշտությունը պայմանավորված է ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի 19-րդ կետով սահմանված՝ կատարողական վարույթի արդյունավետության բարձրացման միջոցառման իրականացմամբ։
